
Il-Qorti, 

 

Rat l-imputazzjonijiet migjuba kontra l-imputat Yousef Karim, detentur tan-

numru tal- Pulizija 18N-01, billi huwa akkuzat talli nhar is-17 ta’ Ottubru 

2020 u fil-jiem ta’ qabel f’dawn il-gżejjer meta kellu fil-pussess tieghu 

dokument maħruġ minn awtorità kompetenti, cioé passaport tal-Italja, 

innumerat A50306243 u maħruġ f’isem Zaka Yero Kurangau mahrug fuq l-

istess isem imsemmi aktar qabel, ittrasferixxa dan id-dokument lil persuna 

oħra jew irċieva dokument li ġie ittrasferit lilu minn persuna oħra (Kap 61, 

Sec 3 tal-Liġijiet ta’ Malta)  



U aktar talli matul l-istess żmien, lok u ċirkostanzi għamel użu jew ittanta 

jagħmel użu minn dokument maħruġ lil persuna oħra, cioé dak diġa 

imsemmi (Kap 61, Sec 4 tal-Liġijiet ta’ Malta)  

U aktar talli matul l-istess żmien, lok u ċirkostanzi ta prospett falz, 

dikjarazzjoni falza jew taghrif ta’ fatti foloz lil-Ufficjal Principali ta’ l-

Immigrazzjoni (Kap 217, Sec 32(1c) tal-Liġijiet ta’ Malta)  

U finalment akkuzat talli fl-istess data, lok, hin u cirkostanzi, irrenda ruhu 

recediv ai termini ta’ l-artikoli 49 u 50 tal-Kap 9 tal-Ligijiet ta’ Malta wara li 

gie misjub hati b’ sentenza moghtija mill-Qrati ta’ Malta cioe mill- Magistrat 

Dr Natasha Galea Sciberras datata 23 ta’ Marzu 2019 liema sentenza saret 

definittiva u ma tistghax tigi mibdula.  

Ikkunsidrat: 

Semghet l-ammissjoni ta’ l-imputat kif registrat fl-atti fis-seduta tallum 

ghall-imputazzjonijiet migjuba fil-konfront tieghu. 

Illi din il-Qorti osservat dak li jiddisponi l-Artikolu 392A(1) tal-Kap. 9 tal-

Ligijiet ta’ Malta, u cioe’ wara li l-imputat wiegeb li huwa hati, din il-Qorti 

wissietu b’mod l-aktar solenni fuq il-konsegwenzi legali ta’ dik it-twegiba 

tieghu u tatu zmien xieraq sabiex jekk irid jerga’ lura minnha u kien biss 

wara li staqsietu t-tieni darba wara li kkonsulta mal-avukat Josette Sultana 

li l-Qorti ghaddiet sabiex taghti kaz din l-ammissjoni tieghu. 

 



Illi ghalhekk fuq l-ammissjoni volontarja u inkondizzjonata tal-istess 

imputat, il-Qorti tiddikjara li m’ghandiex triq ohra salv li ssib lill-imputat 

hati ta’ l-imputazzjonijiet migjuba kontra tieghu. 

 

Semghet lill-Prosekuzzjoni u d-Difiza jitrattaw fuq il-piena fejn kien hemm 

qbil mal-parametri li kellha timxi maghhom il-Qorti.    

 

Rat l-atti kollha ta’ dan il-procediment u d-dokumenti esebiti. 

 

KONSIDERAZZJONIJIET OHRA DWAR IL-PIENA 

 

Il-Qorti taqbel mal-Ufficj̇al Prosekutur li, minkejja kollox, ma tistax tagħlaq 

għajnejha għall-fatt illi l-Ligi̇jiet tal-Immigrazzjoni ta’ dan il- pajjiz ̇ gėw 

miksura f’dan il-kaz.̇ L-anqas ma tista’ tinsa’ li dan it-tip ta’ reati sar ħafna 

iktar komuni tant li sar fenomenu kostanti. U bir-rispett kollu, mhux 

acċėttabbli li persuni jkomplu jidħlu jew johorgu fit-territorju nazzjonali 

b’dokumenti foloz fejn jippruvaw iqarqu bl-Awtoritajiet tal-Immigrazzjoni 

tal-Istat Malti u dawk barranin. 

 

Għalkemm mhux necėssarjament li huwa hekk f’dan il-kaz,̇ fil-princi̇pju 

dawn ir-reati jistgħu jimminaw anke s-sigurta’ tal-pajjiz.̇ L-Istat Malti 

għandu jkollu interess qawwi li jkun jaf sewwasew l-identita’ vera ta’ min 

ikun dieħel fil-pajjiz ̇u dan, kif ingħad aktar il-fuq, fost affarijiet oħra, ukoll 

għal ragu̇nijiet ta’ sigurta interna – b’mod partikolari fi zṁinijiet ta’ taqlib, 



kunflitti u terrorizṁu li diversi partijiet tad-dinja, inkluz ̇dawk vici̇ni għal 

Malta, jinsabu għaddejjin minnhom jew mhedda bihom. 

 

L-esperjenzi ta’ pajjizi̇ oħra (anke fl-Unjoni Ewropeja) li seħħew ricėntement, 

għandhom jiftħu għajnejn kulħadd għar-riskji serji li tali fenomenu 

t’immigrazzjoni illegali b’dokumenti foloz jista’ jgi̇b miegħu għan-nies 

innocėnti. 

 

Il-Qorti qieset li ghall-imputat din kienet it-tieni darba li xellef dufrejh mal-

gustizzja u li ntbaghat lura Malta wara li nqabad fl-ajruport ta’ Fiumicino 

f’Ruma b’dokumenti ta’ haddiehor wara li kien telaq minn Malta u wara li 

kien skonta sentenza ta’ sitt xhur prigunerija fuq reati marbuta mal-

immigrazzjoni. 

 Il-Qorti qieset ukoll l-ammissjoni bikrija tieghu. 

 

Decide: 

 

Illi ghalhekk fic-cirkostanzi, il-Qorti wara li rat l-Artikoli tal-Ligi u cioe’ 

Artikolu 5 tal-Kapitolu 61, Artikolu 189 tal-Kap 9 u Artikolu 32(1)D tal-Kap 

217 tal-Ligijiet ta’ Malta, tiddeciedi li issib lill-imputat hati tal-akkuzi kif 

addebitati fil-konfront tieghu u tikkundannah sena prigunerija. 

 



Il-Qorti theggeg lill-Ufficjal Principal tal-Immigrazzjoni biex qabel l-imputat 

jiskonta s-sentenza jibdew isiru arrangamenti halli hekk kif johrog mill-habs 

ikun ripatrijat lejn pajjizu. 

 

_________________ 

Dr. Joseph Mifsud 

Magistrat 

 

 

 

 


